
ABSTRAK

Kegagalan pemain dalam mengawal psikologi diri sendiri boleh menyebabkan
prestasi pasukan mengalami kekalahan dan menjatuhkan kedudukan pasukan pilihan.
Ini adalah isu yang sangat kritikal di mana kajian-kajian lepas mendapati kurang
daripada 15 hingga 20 peratus hasil kegagalan pemain memberi kesan yang negatif
kepada pasukan negeri mahupun pasukan negara. Kegagalan pemain melibatkan
pelbagai faktor seperti pemain sendiri, tenaga pengajar, kemudahan fasiliti dan pihak
pengurusan. Kesannya psikologi pemain akan menjadi rapuh dan mudah putus asa. Oleh
itu, tujuan kajian ini dijalankan untuk mengenal pasti kegagalan pemain dari aspek
psikologi, personaliti dan motivasi pemain dalam sukan. Reka bentuk penerokaan
bercampuran yang melibatkan dua fasa digunakan. Fasa pertama melibatkan enam
orang responden yang terdiri daripada jurulatih sukan sofbol dan pemain sukan sofbol
untuk meneroka konstruk psikologi pemain sukan sofbol. Data ini dikutip melalui
analisis dokumen, pemerhatian dan temu bual separa berstruktur. Data dianalisis
menggunakan kaedah analisis tema untuk mengenal pasti tema-tema. Fasa kedua, kajian
tinjauan melalui edaran soal selidik kepada 230 pemain sukan sofbol yang menyertai
Liga Sofbol Politeknik Malaysia 2019. Data kajian dianalisis menggunakan Perisian
winsteps digunakan bersama perisian ‘Statistical Package for The Social Sciences
(SPSS) versi 20.0. Manakala dalam fasa terakhir adalah merupakan peringkat menguiji
dan mengesahkan kerangka yang telah dibangunkan, pengkaji menjalankan analisis
komponen utama (Principal Component Analysis-PCA) menggunakan pendekatan
model pengukuhan Rasch. Hasil daripada analisis komponen utama menunjukkan
semua sub tema yang terdapat di dalam konstruk psikologi pemain sukan sofbol telah
memenuhi kriteria dengan nilai PTMEA CORR positif dan bersifat unidimensi.
Akhirnya, satu kerangka konsep psikologi pemain sukan sofbol (KKPPSS) di Malaysia
telah berjaya dihasilkan. Implikasi daripada kajian ini, pihak Persatuan Sukan Sofbol
Malaysia dapat memberi perhatian kepada mengenal pasti bakat pemain muda dan
pemilihan jurulatih serta meningkatkan strategi dalam keberkesanan penyertaan pemain
di pelbagai peringkat.

ABSTRACT

The failure of softball players in controlling psychological or her own
psychology can result in team of losing championship and decreasing the selection
position for team ranking. This is a very critical issue where studies last year found that
less than 15 to 20 percent of the failures from the players had given the negative
impression to the state team as well as the national team. Players failure involves many
factors such as the players themselvel, the team coaching, team facilities and the team
management. Consequently, players’s psychological turns fragile and giving up easily.
So, the purpose of this study is to find out whether the failure derives from aspects of
the psychological, personality and player motivation in sports. The research method that
involves two phase are used. Phase one involeves six respondendents who are softball
cpaches sport and softball players to explore the construct of softball player’s
psychology. The data is collected through the document analysis, observation and semi-
structured interviews. Data were analyzed using the theme analysis method to identify
certain themes. Phase two, the study reviews the distribution of questionnaires
distributed to 230 players sport of softball who joined the League Softball Polytechnic
Malaysian 2019. Data study were analyzed using the software Winsteps altogether with
software Statistical Package for The Social Sciences (SPSS) version 20.0. While the
last phase is a level test and to validate a framework that has been developed, the
researchers conducted the analysis of the component of the primary (Principal
Component Analysis - PCA) using the approach of Rasch. The results of the main
component analysis show that all the sub-themes that are in the constructs of softball
players’ psychology has met the criteria with the PTMEA CORR positive and the
feature is unidimensional. The framework concept of softball players’ (KKPPSS) in
Malaysia has been successfully produced. The implication is Malaysian Softball Sports
Association may pay attention to identify the talents of young players and selection of
coaches as well as improve strategies in the effectiveness of player participation at

various levels.

BAB 1

PENDAHULUAN

1.1 Pengenalan

Di Malaysia, sukan boleh dianggap sebagai satu industri yang mampu
membangunkan sosial ekonomi kepada negara. Peningkatan imej negara akan
meningkat sekiranya negara mengetengahkan pemain dan pengajuran sukan bertaraf
dunia (Kementerian Belia dan Sukan, 2012). Sukan sofbol merupakan sukan
berpasukan yang melibatkan kerjasama antara pemain dengan jurulatih supaya dapat
mencapai objektif dan matlamat pasukan, manakala psikologi didefinisikan sebagai satu
kajian sainstifik tentang perilaku dan tingkah laku manusia (Institut Sukan Negara,
2015). Soeparno dan Sandra (2011) pula mendefinisikan psikologi adalah ilmu yang
mempelajari manifestasi, ekspresi dari jiwa dan mental yang merupakan tingkah laku
dan proses pergerakan.

Faktor kekuatan mental mampu meningkatkan pencapaian sukan berdasarkan
psikologi pemain sukan yang mantap dan jitu serta dapat melahirkan pemain yang
bertaraf antarabangsa (Dahlan & Muhammad, 2017). Psikologi pemain sukan amat
penting dan perlu diterapkan dari akar umbi lagi. Dalam bab ini, pengkaji telah
membincangkan latar belakang masalah, pernyataan masalah, tujuan kajian, objektif
kajian, persoalan kajian, hipotesis kajian, skop kajian, batasan kajian, kerangka
konseptual kajian, definisi istilah dan operasional dan diakhiri dengan kepentingan
kajian.



1.2 Latar Belakang Kajian

Dalam Program Kita Juara yang telah dirancang dalam Pelan Strategik
Kementerian Belia dan Sukan 2016-2020, memberi penekanan khusus kepada
pembangunan pemain, jurulatih dan persatuan. Program tersebut hanya dibantu dari
segi pemakanan, kemudahan latihan dan kejurulatihan secara spesifik tetapi tidak
daripada sudut psikologi pemain sukan (Kementerian Belia dan Sukan, 2016).
Kebolehan dari segi mengawal ketahanan psikologi pemain sukan merupakan salah satu
aspek penting dalam pembentukan jati diri seorang pemain sukan yang sebenar. Oleh
yang demikian, kejayaan atau pencapaian seseorang pemain dalam acara sukan sering
kali dikaitan dengan faktor psikologi. Faktor psikologi amat penting dalam
membezakan kejayaan atau kegagalan seseorang pemain dalam pertandingan. Justeru,
faktor psikologi telah diiktiraf bahawa bakat fizikal, teknikal dan taktikal bukan satu-
satunya komponen yang membawa kepada kejayaan (Abd Aziz, 2001; Gucciardi,
Gordan & Dimmock, 2008; Dahlan & Muhamad, 2017). Ini di sokong dengan wujudnya
Persatuan Psikologi Sukan Antarabangsa (International Society of sport Psychology —
ISSP, 2015) dan Unit Psikologi Sukan (Institut Sukan Negara, 2015).

Pemain sukan yang menyertai pertandingan pada tahap tinggi dan mengambil
jangka masa yang panjang kemungkinan akan mengalami tekanan, kesukaran dan
kegagalan (Tamminen, Holt & Neely, 2013; Galli & Gonzalez, 2014). Contohnya,
pemain sofbol atau baseball tidak berjaya dalam separuh peluang mereka untuk
memukul. Apabila seseorang tidak menguasai kemahiran sepenuhnya dalam sesuatu
permainan, perasaan resah, gelisah, bimbang, tertekan, khuatir dan gemuruh akan
timbul sebelum, semasa dan selepas sesuatu pertandingan (Mohd Lajim, Mohamed &
Syed Zubin, 2017). Pemain akan bermain di bawah tahap keupayaannya, hilang
tumpuan dan sering melakukan Kkesilapan yang tidak sepatutnya dilakukan.
Kemampuan seseorang individu untuk memproses maklumat kognitif dalam masa yang
singkat adalah terhad, pengurangan terhadap kemampuan akan menyebabkan
penurunan tahap prestasi pemain (Online BH Sukan 2019). Fenomena kebimbangan,
risau atau resah apabila semakin hampir dengan hari pertandingan sering berlaku dalam
kalangan pemain sukan individu mahupun sukan berpasukan (Mohd Lajim, Mohamed
& Syed Zubin, 2017; Mohd Lajim, Abdul Razzaq & Mohd Safie, 2018).



Pasukan yang terbaik dalam sukan professional boleh hilang sehingga 40%
permainan sewaktu perlawanan. Walau bagaimanapun pemain yang jarang mengalami
kegagalan prestasi dan mempunyai halangan lain kecuali seperti kecederaan hubungan
tegang (Mellalieu, Shearer & Shearer, 2013), masalah pengurusan organisasi dan
masalah kesihatan mental (Papathomas & Lavvallee, 2012). Dalam kajian ini, pengkaji
hanya fokuskan kepada psikologi pemain sukan sofbol di Politeknik Malaysia. Sukan
sofbol merupakan sukan tahunan Majlis Sukan Politeknik Malaysia (MSP, 2015). la
juga telah menyediakan peluang penyertaan dan penglibatan yang seluasnya kepada
pelajar Politeknik Malaysia di pelbagai peringkat sama ada di peringkat kebangsaan
mahupun di peringkat antarabangsa. Pada setiap tahun pihak Pengurusan Sukan
Politeknik Malaysia akan mengadakan pertandingan Liga Sofbol Politeknik Malaysia
dan menyertai Liga Sofbol IPTA untuk mencari pemain yang berbakat bagi menyertai
pertandingan di peringkat Terbuka Kebangsaan Sofbol serta mewakili negara ke sukan
Asia Tenggara (Sukan SEA). Seramai 10 orang pemain daripada Politeknik Malaysia
telah terpilih untuk mewakili Malaysia semasa termasya Sukan Sea 2015 di Singapura
(MSP, 2015 & Astro Arena, 2015).

Walau bagaimanapun, prestasi sukan sofbol di peringkat antarabangsa amat
merosot dan kurang memuaskan serta tidak pernah menyumbang sebarang pingat
(Astro Arena, 2015) serta ia dikategorikan sukan bukan teras (Sekak, 2014 &
Kementeriaan Belia dan Sukan, 2016) boleh rujuk Jadual 1.1 di bawah. Sukan sofbol
juga tidak dipertandingkan semasa Sukan Asia Tenggara (Sukan SEA) 2017 di Kuala
Lumpur dan juga tidak menyertai pertandingan di Sukan Asia Jakarta-Palembang 2018
(MSP, 2015; Astro Arena, 2015; Astro Arena, 2016; Utusan Online, 2018). Ini
disebabkan prestasi pemain tidak melepasi standard yang telah ditetapkan dan di

tentukan oleh Kementerian Belia dan Sukan (Utusan Online, 2018).

Jadual 1.1: Kedudukan Malaysia dalam sukan Asia Tenggara. Sumber: MSP (2015);

Asto Arena (2015 & 2016)
Tahun Tempat Kedudukan Malaysia dalam Prestasi Sukan Sofbol di
Pertandingan Sukan Asia Tenggara (Sukan SEA)
2007 Thailand Ke 5 bagi kategori lelaki
2009 Loas Tidak dipertandingan oleh tuan rumah
2011 Indonesia Ke 4 bagi kategori lelaki dan ke 5 bagi wanita




Jadual 1.1 (sambungan)

2013 Myanmar Tidak dipertandingan oleh tuan rumah

2015 Singapura Ke 4 bagi kategori lelaki dan ke 5 bagi wanita

Hanya dua puluh peratus (20%) sahaja, pelajar Politeknik Malaysia yang telah
menyertai pertandingan kejohanan sukan dan kokurikulum di pelbagai peringkat
pertandingan (MSP, 2016; MSP, 2020). Ini selari dengan hasil keputusan pertandingan
Liga Sofbol Politeknik sejak tahun 2006 hingga 2016 (Dolah, lbrahim, & Mahmor,
2018), boleh rujuk Jadual 1.2 di bawah. Justeru, setiap tahun ada perubahan pasukan
kejuaraan mengikut kategori masing-masing. Ini menunjukkan bahawa setiap pasukan
tidak konsisten dalam setiap pertandingan. la disokong dengan laporan kejohanan
Sukan Sofbol di Politeknik Ibrahim Sultan (PIS) yang menyatakan bahawa prestasi
pasukan sofbol Politeknik Ibrahim Sultan, Johor kurang memuaskan di peringkat
Politeknik (Laporan kejohanan Sofbol Politeknik Ibrahim Sultan daripada tahun 2009
hingga 2017) boleh rujuk Jadual 1.3 di bawah. Ini kepada isu kegagalan pemain sukan
sofbol untuk menghadapi situasi yang mencabar semasa pertandingan sedang
berlangsung. Laporan kejohanan sofbol Politeknik Ibrahim Sultan daripada tahun 2009
hingga 2017 telah menyatakan bahawa 78% dan 67% penyertaan pertandingan dalam
kategori lelaki dan wanita mengalami kegagalan dalam pertandingan dan disokong
dengan berita kemenangan dan kekalahan daripada surat khabar seperti Kosmo dan
Sinar Harian (Badlishah, 2015; Selamat, 2016 & Politeknik Ibrahim Sultan, 2017). Ini
menunjukkan bahawa prestasi pasukan sofbol Politeknik Ibrahim Sultan tidak konsisten
sejak tahun 2009 hingga 2017.

Jadual 1.2: Hasil keputusan pertandingan Liga Sofbol Politeknik sejak tahun 2006
hingga 2016 (Sumber: Dolah, Ibrahim, & Mahmor, 2018)

Tahun Tempat pertandingan Johan Keseluruhan Johan Keseluruhan
kejohanan bagi pasukan lelaki bagi pasukan wanita
2006 PSA, Selangor PMM PSA

2007 PMM, Melaka PMM PMM

2008 PJB, Johor PJB PMM

2009 PPD, Negeri Sembilan | PJB POLISAS

2010 PKB, Kelantan PPD PMM

2011 POLIMAS, Kedah POLIMAS PPD

2012 PSMZA, Terengganu POLIMAS PMM

2013 POLIMAS, Kedah PSMZA PPD




Jadual 1.2 (sambungan)
2014 PIS, Johor POLIMAS POLISAS
2015 PM, Melaka PSMZA POLIMAS
2016 PSMZA, Terengganu PSMZA PSMZA

Jadual 1.3: Laporan kejohanan Sofbol Politeknik Ibrahim Sultan (PIS) daripada tahun
2009 hingga 2017

Tahun Tempat Pertandingan Kedudukan Pasukan Kedudukan Pasukan
PIS bagi lelaki PIS bagi wanita

2009 PPD, Negeri Sembilan Johan Kalah

2010 PKB, kelantan Kalah Kalah

2011 POLIMAS, Kedah Kalah Kalah

2012 PSMZA, Terengganu kalah Kalah

2013 POLIMAS, Kedah kalah Kalah

2014 PIS, Johor Ke 3 Naib Johan
2015 PM, Melaka Kalah Naib Johan
2016 PSMZA, Terengganu Kalah Naib Johan
2017 PSAS, Perak Kalah Kalah

Pengkaji telah membuat kesimpulan yang berdasarkan jadual yang telah
dipamerkan menunjukkan bahawa isu prestasi sukan sofbol kadang-kadang meningkat
kadang-kadang yang merosot, ia benar-benar berlaku dalam sukan dan semasa dalam
pertandingan berlangsung yang melibatkan pemain sukan, jurulatih sukan, peminat
sukan dan pengadil sukan. Kemerosotan prestasi seseorang pemain berlaku disebabkan
oleh faktor psikologi pemain itu sendiri seperti kurang motivasi, sering hilang tumpuan,
darah gemuruh dan kurang yakin serta kurang kemahiran pemain itu sendiri. Selain itu
psikologi dalam sukan menitikberatkan analisis tingkah laku manusia dalam suasana

sukan yang berbeza dengan memfokus pada aspek prestasi mental (William, 2010).

Bagi memastikan objektif dan matlamat Persatuan Sofbol Malaysia serta Pusat
Tumpuan Sukan Sofbol Politeknik Malaysia, maka satu perancangan perlu
dilaksanakan dalam jangka masa yang panjang bagi melahirkan seorang pemain sukan
sofbol mahupun pasukan sukan sofbol perlu lebih mantap dari segi psikologi, fizikal,
mental dan lebih berdaya saing serta setaraf dengan pasukan terkemuka dunia (Dolah
Muhamad, Ibrahim dan Mahmor, 2018). Kejayaan seorang pemain secara berpasukan

mahupun secara individu di pelbagai peringkat dipengaruhi oleh pelbagai faktor. Maka

